
       

VENDIM          

 

Data e miratimit:  26 nëntor 2011 

 

Lënda nr. 130/09 

 

Zoran DENIQ  

  

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 26 nëntor 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit,  vendos si në vijim:      

              

PROCEDURAT PARA PANELIT   
 

1. Ankesa është parashtruar më 2 prill 2009 dhe është regjistruar më 30 prill 2009. 

 

2. Më 13 janar 2010, Paneli kërkoi nga ankuesi të parashtron informata shtesë. Më 9 mars 

2011, gjatë një bisede telefonike që Paneli bërë me ankuesin, i njëjti tha se nuk do të 

dorëzonte ndonjë informatë shtesë.          



 

 

II. FAKTET  

 

3. Ankuesi është banor i Kosovës që aktualisht jeton në Serbi. Sipas ankuesit, pas ardhjes së 

KFOR-it në vitin 1999, ai dhe familja e tij kanë qenë të detyruar të dalin nga shtëpia dhe 

bizneset e bashkëngjitura të tyre në komunën e Vitisë. Ankuesi pretendon se prona më 

pastaj është uzurpuar dhe plaçkitur.                      

 

 

III. ANKESA  

 

4. Ankuesi ankohet në përgjithësi se ka pasur shkelje të të drejtave njerëzore, të garantuara 

përmes mekanizmave ndërkombëtarë. Megjithëkëtë, ankuesi nuk saktëson se si janë 

shkelur këto të drejta dhe nga kush.           

 

 

IV. LIGJI    

 

5. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

  

6. Në bazë të nenit 3.3 të Rregullores, Paneli shpall të papranueshme çfarëdo ankese, të 

cilën e konsideron në mospërputhje me të të drejtat e njeriut, të parapara në mekanizmat 

për mbrojtjen e të drejtave të njeriut në kuadër të juridiksionit të Panelit, apo të cilat i 

konsideron si të pabazuara në shikim të parë.        

 

7. Paneli thekson se ankesa ka mungesë të hollësive apo informatave specifike të 

nevojshme, përmes së cilave Panelit do t’i mundësohej të vlerësojë nëse ka ndodhur 

ndonjë shkelje e të drejtave të njeriut. Paneli gjithashtu thekson se ankuesi nuk ka dhënë 

ndonjë dëshmi të dokumentuar që do të mbështeste parashtresën e tij në Panel.             

 

8. Në këto rrethana, Paneli konsideron se ankesa nuk mbështetet me fakte dhe se 

rrjedhimisht është e pabazë.     

 

              

PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME  
 

 

Andrey ANTONOV       Marek NOWICKI  

Zyrtar ekzekutiv                          Kryesues  


